
जीवद्र॒व्य अपनी जीव पर्याय में तन्‍्मयरूप परिणमन करता है, तथा अजीवद्रव्य अपनी अजीव 

पर्याय में तन्‍्मयरूप परिणमन करता है--इसप्रकार दोनों की भिन्नता का भेदज्ञान करने से इनके 

मध्य कर्ताकर्मपने का क्रम छूट जाता है, उसी को क्रमबद्धपर्याय समझ में आ सकती है । 

प्रश्न-- धर्मद्रव्य स्वयं गति नहीं करता, तथापि अन्य को गति करने में निमित्त कैसे 

होता है ? 
उत्तर--हाँ; जिसप्रकार पुस्तक स्वयं ज्ञान नहीं करती, तथापि वह ज्ञान करनेवाले को 

निमित्त तो होती है । उसीप्रकार धर्मास्तिकाय स्वयं गति नहीं करता, फिर भी गति करनेवाले को 

निमित्त तो होता है। 

प्रझ्न--मोक्ष कब होता है ? 

उत्तर--सम्यग्दर्शन-ज्ञान-चारित्र की संपूर्ण आराधना करे तब । 

प्रझ्न--' आत्मदेव ' की तुलना किसके साथ की गयी है ? 

उत्तर-दर्पण के साथ-- 

जाने समस्त विश्व, झलके समस्त जहाँ, 

दर्पण. समान देव कैसा होगा? 

  

  

  

  

  

( जैन बालपोथी ) 

(शास्त्रों में इसके अतिरिक्त अन्य भी स्वर्ण, सूर्य इत्यादि अनेक पदार्थों की उपमा देकर 

आत्मा का स्वरूप समझाया है ।) 

प्रश्न--चार अक्षर का नाम है, यात्रा का यह धाम है, तथा प्रथम और दूसरे अक्षर में 
एक आनंददायक फूल का नाम रहा हुआ है, तीसरे और चौथे अक्षर में खाने की वस्तु रही हुई 

है.... तो यह नाम कौनसा ? ऐसा एक भाई ने प्रश्न किया है । 

उत्तर--अपने आप ही ढूँढ लेना... याद न आये तो वासुपूज्य भगवान का जीवन याद 

कर लेना--उसमें आ जायेगा। (चम्पापुरी ) 

प्रश्न--सम्यग्दर्शन का मार्ग क्या ? 

उत्तर--आत्मा की सच्ची निष्ठापूर्वक ज्ञानियों के सत्समागमसहित तत्त्वनिर्णय का 

अभ्यास, वह सम्यक्त्व का मार्ग है । विपरीतअभिप्रायरहित तत्त्वार्थों के श्रद्धान को भी सम्यक्त्व 

कहा गया है, परंतु यह तत्त्वश्रद्धान भी ज्ञानियों के सत्समागम से प्राप्त होता है। इसीलिए 

सम्यक्त्व का मार्ग बतलाते हुए श्रीमद्‌ राजचंद्रजी कहते हैं-- 

स्वच्छंद मत आग्रह तजी, वर्ते सद्गुरुलक्ष, 

समकित तेने भाखियुं, कारण गणी प्रत्यक्ष | 

प्रश्न--दो नयों में से कौन से नय से किसप्रकार मोक्ष प्राप्त किया जा सकता है ? 

उत्तर-- व्यवहारनय इस रीत जान, निषिद्ध निश्चयनयहि से । 

मुनिराज जो निश्चयनयाश्रित, मोक्ष की प्राप्ति करें ॥२७२ ॥ 

समयसार की इस गाथा में तुम्हारे प्रश्न का उत्तर समाया है । उसका अर्थ जानने अथवा 

विस्तार से समझने के लिये इस गाथा पर पूज्य स्वामीजी के प्रवचन पढ़ना... वे बहुत सुंदर हैं 

(समयसार बंध अधिकार पर प्रवचन, पांचवीं पुस्तक) आचार्यदेव कहते हैं कि निश्वयनय 

शुद्ध आत्मा के स्वद्रव्य-आश्रित है, इसलिये उसका आश्रय करनेवाले जीव अवश्य मोक्ष को 

प्राप्त करते हैं तथा व्यवहारनय परद्गवव्य आश्रित है, इसलिये उसका आश्रय करनेवाले कभी मोक्ष 

प्राप्त नहीं कर सकते । 

WA TRAIN क्या है ? वह किसको होता है ? 

उत्तर--छठवें गुणस्थानवाले किसी मुनि को आहारकशरीर होता है। (सभी को नहीं 

होता।) जिसको आहारकलब्धि प्रगट हुई हो, ऐसे मुनि को कभी सूक्ष्म तत्त्व संबंधी शंका हो 

अथवा तीर्थंकर के पंचकल्याणक आदि देखने या ढाईद्ीप में तीर्थयात्रा की भावना हो तो ऐसे 

प्रसंग पर उनके मस्तक से से एक हाथ का पुरुषाकार स्फटिक जैसा और परम सुंदर पुतला 

निकलता है, इसको आहारकशरीर कहा जाता है; इसके द्वारा वह मुनिराज तीर्थकरादिक के 

दर्शन, यात्रा तथा शंका का समाधान कर लेते हैं; अंतर्मुहूर्त में वह पुतला वापस आकर मूल 
शरीर में जहाँ से निकला, वहीं समा जाता है। (किसी समय आहारकयोग में साधु का 

स्वर्गवास भी हो जाता है ।) इस शरीर के निमित्त से मुनि अपनी शंका को ( आहरति) दूर करते 

हैं, तथा सूक्ष्म अर्थ को ( आहरति) ग्रहण करते हैं, इसलिये इसको ' आहारक ' कहा जाता है। 

प्रझ्न--सच्चे ज्ञान का मार्ग कौन सा है ? 

उत्तर--ज्ञानी की उपासनापूर्वक भेदज्ञान का अभ्यास... 

प्रश्न--लोकाकाश की सीमा बतलानेवाले कौन से द्रव्य हैं ? 

उत्तर- धर्मास्तिकाय और अधर्मास्तिकाय दोनों द्रव्य । जीवादि पाँचों द्रव्य के समूह 

जहाँ तक दृष्टि में आयें-दिखाई दें, उतना लोकाकाश, शेष अलोकाकाश है। अलोक सर्वथा 

शून्य नहीं है, वहाँ केवल आकाश है। 

प्रश्न--अलोकाकाश में प्रकाश होता है या अंधकार ? 

उत्तर--अंधकार अथवा प्रकाश कुछ भी नहीं होता, क्योंकि वह अरूपी है। अंधकार 

तथा प्रकाश यह तो रूपी-पुद्‌गल की पर्याय है । 

प्रझन--हम अलोक में जा सकते हैं ? 
उत्तर-वहाँ हम नहीं जा सकते; किंतु यहाँ बैठे-बैठे केवलज्ञान के द्वारा उसको जान 

सकते हैं | 

सूक्तियों । 
-- जिसप्रकार बहता हुआ जल-प्रपात पत्थरों को चीरता हुआ अपने ४ 

श्रोतसागर में पहुँचता है, उसीप्रकार साधक कठिन परिस्थितियों में से गुजरता हुआ 

लक्ष्यकी ओर अग्रसर होता है । 
-- संसारी मोही प्राणी सबको चलते हुए भी स्थिर मानते हैं और अपने ५ 

नित्य-परिणामी तत्त्व को भूलते रहते हैं । a 
-- सर्वज्ञ वीतराग कथित शुद्ध परंपरा से विनयवान की विद्या विकसित ॥ 

होती है । q 

-- सम्यग्ज्ञान अपने में सर्व समाधान करनेवाला है। हि 

| 

धर्मी को ज्ञाममय ऐसे एक ज्ञायकभाव का ही सद्भाव है ' अर्थात्‌ जो ज्ञायकभावरूप 

अनुभव में आनेवाली वस्तु है, वह मैं हूँ '--ऐसा धर्मी जानता है। ऐसे ज्ञायकभाव के सद्भाव 

में रागादि परभावों का अभाव है । ऐसे आत्मा के अनुभव से ही संसार के दुःखों से छूटकर जीव 

आत्मा की शांति को प्राप्त करता है | बाह्य वस्तु का सुख अर्थात्‌ पुण्य का सुख, वह वास्तविक 

सुख है ही नहीं, उसमें तो पराधीन आकुलभाव तथा दुःख है। भगवान आत्मा जो ज्ञानानंद 

स्वरूप का सागर है, उसके स्वाधीन अनुभव से जो सुख अनुभव में आता है, वही सच्चा 

  

  निराकुल सुख है, वही आत्मा का जीवन है । 

स्व-पर की भिन्नता जिसने नहीं पहिचानी, ज्ञान तथा इच्छा की भिन्नता जिसने नहीं 

जानी, उसको इच्छा रहित ऐसे अपने स्वभावसुख का वेदन कहाँ से होगा ? वह तो ज्ञान के साथ 

इच्छा को मिलाकर अज्ञान का ही अनुभव करता हुआ दुःखी होता है। ज्ञानभाव का ही 

अपनेरूप अनुभव करता है, वह ज्ञानी कहलाता है; राग को, इच्छा को या आहार-पानी को 

अपना मानता है, उसको ज्ञानी कौन कहेगा ? 

धर्मी की जो ज्ञानपर्याय है, वह आत्मा की ओर झुकती है, तथा जो रागादि भाव हैं, वे तो 

बाहर झुकते हैं । राग तथा आत्मा परस्पर तन्मय नहीं होते । राग के अभाव में आत्मप्राप्ति होती 

है। राग न हो तो उससे कहीं आत्मा का अभाव नहीं हो जाता; आत्मा का जीवन ही--आत्मा 

का अस्तित्व ही राग रहित है । आत्मा का जीवन तो ज्ञानमय है, राग के समय भी ज्ञानस्वरूप है। 

राग तो ऊपर के छिलके जैसा है, अंदर चैतन्यसत्व शुद्ध ज्ञाममय है, उसको ध्येय बनाना 

चाहिये | उसको ध्येय बनाकर जो धर्मी हुआ, वह रागादि से पृथक्‌ हो गया, वह अब राग को 

इच्छा नहीं करता, पुण्य की इच्छा नहीं करता, अपने एक चैतन्यभाव के अतिरिक्त अन्य किसी 

भी भाव को धर्मी अपनेरूप नहीं देखता, उनको अपने से भिन्नरूप ही देखता है । 

अहो, राग से भिन्न ऐसा ज्ञाममय निजपद ही अनुभव में लेने जैसा है, इस चैतन्य पद का 

स्वाद महान आनंदस्वरूप है, ऐसे आनंदमय निजपद में आत्मा का निवास है; अपने में दृष्टि 

करो, इतना विलंब है | अंतर के निजपद में दृष्टि लगाने से अपूर्व आनंदरस का स्वाद आता है, 

आनंद के झरने झरते हैं | ऐसे चैतन्यरस के अतिरिक्त अन्य तो सभी अपद हैं, परपद हैं, उनमें 

कहीं भी अपना सुख नहीं है । 

जो ज्ञान का सेवन नहीं करता तथा राग का ही सेवन करता है, उसको ज्ञानभाव की 

उत्पत्ति कहाँ से हो सकती है ? उसको तो रागमय अज्ञानभाव ही होते हैं । ज्ञानी तो राग तथा ज्ञान 

को अत्यंत भिन्न जानकर ज्ञान का ही सेवन करता है, इसलिये उसके सभी भाव ज्ञानमय ही हैं । 

ऐसे ज्ञानमय वीतरागी भाव, उसका नाम धर्म है चौथे गुणस्थान में सम्यग्टूष्टि को ऐसा ज्ञानमय 

वीतरागी भाव होता है, इसके अतिरिक्त अन्य किसी परभाव का परिग्रह उसको नहीं होता; उसे 

वह जानता है किंतु पकड़ता नहीं है; “यह मेरा भाव है ' ऐसी बुद्धि नहीं, किंतु उसको पररूप 

जानता है; मैं तो ज्ञान हूँ तथा यह परभाव मेरे ज्ञान से बाहर हैं--ऐसी भिन्नता को वह जानता है। 
ऐसे भेदज्ञान के बल से आत्मा की शुद्धि तथा कर्मों की निर्जरा होती है ।--इसका नाम धर्म है 

तथा यही मोक्षमार्ग है । 

  

    

  

  

  

  

  

सन्‌ १९७१ की जनगणना के समय धर्म के 

खाना नं० १० में 'जैन' लिखाकर सही आँकड़े 

इकट्ठा करने में सरकार की मदद करें ॥ 

धर्म-प्रभावना के समाचार ; 
ae 

सोनगढ़--परमोपकारी पूज्य गुरुदेवश्री कानजीस्वामी सुख-शांति में विराजमान हैं । 

सवेरे समयसारजी शास्त्र पर तथा दोपहर को पंचास्तिकाय पर प्रवचन नियमितरूप से हो रहे 

हैं ।दोपहर को पूज्य स्वामीजी के प्रवचन से पूर्व श्री रामजी भाई का इष्टोपदेश पर प्रवचन उनके 

निवासस्थान पर होता है । पूज्य स्वामीजी का विहार निश्चित कार्यक्रम के अनुसार माघ कृष्णा 

३० तारीख ६-२-७० को हो रहा है। श्री नवनीतभाई सी. जवेरी अध्यक्ष श्री दिगम्बर जैन 

स्वाध्यायमंदिर ट्रस्ट तारीख १७-१-७० को बम्बई से यहाँ आये हैं और तारीख ६-२-७० 

तक पूज्य गुरुदेव के सत्समागम का लाभ लेंगे | विहार का संक्षिप्त कार्यक्रम इस अंक में दिया 

गया है । जिसमें श्री सिद्धवरकूट का प्रोग्राम स्थगित करके खंडवा के प्रोग्राम में २ दिन बढ़ाये 

गये हैं । 

  

  

  

  

  
  

  

रह रह रह 
दीपचंदजी 

श्री ब्रह्मचारी दीपचंदजी पिछले ४ महीने से महाराष्ट्र में धार्मिक प्रचार कर रहे हैं । 

जलगाँव के बाद पारोला, कुंधलगिरि, कूम, बार्शी, करमाला, कुर्डुवाडी, मोडलिंब, करकंब, 

टेमुर्णी, इन्दापुर, उस्मानाबाद, परली आदि अनेक नगगों से धर्मप्रचार के समाचार आये हैं। 

आपने अनेक नगरगों में पुरुषों एवं महिलाओं के लिये अलग-अलग स्वाध्याय-मंडलों की 

स्थापना उन-उन नगरों के प्रमुख व्यक्तियों द्वारा करवायी है । करमाला नगर में अच्छी जागृति 

आयी है; अजैन लोग भी रुचिपूर्वक भाग लेते हैं | जैनधर्मशिक्षण कक्षाएँ, शास्त्रसभा, तीर्थयात्रा 

की रंगीन फिल्म, तथा शंका-समाधान आदि द्वारा लोगों में धार्मिक रुचि जागृत हो रही है। 

माननीय श्री नवनीतलाल जवेरी द्वारा 'लघु जैन सिद्धांत प्रवेशिका' एवं 'सम्यग्दर्शन' की 

मराठी प्रतियाँ भी जहाँ आवश्यकता हो, वहाँ वितरित की जाती हैं | कुंथलगिरि सिद्ध क्षेत्र में 

धार्मिक शिविर का आयोजन सफलता से हुआ | करीब ४०० मुमुनक्षुओं ने भाग लिया था। 
--हीयालाल धनजी भाई गाँधी 

श्री ब्रह्मचारी रमेशचंद्र करीब ४ महीने से उत्तरप्रदेश तथा मध्यप्रदेश में धर्म-प्रचारार्थ 

भ्रमण कर रहे हैं | आपने पृथ्वीपुर, आगरा, एत्मादपुर, मुर्शिदाबाद, जसवंतनगर तथा आसपास 
के नगरों में अच्छा प्रचार किया है, सर्दी के कारण कुछ अस्वस्थ हो गये हैं । आगरा से शिरपुर 

(अंतरिक्ष पार्श्वनाथ), कारंजा, वासीम, जलगाँव, खंडवा, मलकापुर आदि जानेवाले हैं | अब 

उन्हें बुलाने के लिये तीन महीने तक कोई आमंत्रण-पत्र न भेजें--ऐसा ब्रह्मचारी रमेशचंद्रजी 

लिखते हैं । -ब्रह्मचारी गुलाबचंद जैन 

श्री मोक्षशास्त्र ( तत्त्वार्थसृत्र ) प्रकाशन संबंधी 

विज्ञप्ति 

श्री दिगम्बर जैन स्वाध्यायमंदिर ट्रस्ट ने श्री मोक्षशास्त्र (तत्त्वार्थसूत्र ) 

की तृतीय आवृत्ति प्रकाशित करने का विचार किया है। परंतु पर्याप्त संख्या में 

आर्डर आजाने पर ही ग्रंथ छपाया जायेगा । 

प्रत्येक नगर के मुमुक्षु मंडलों के अध्यक्ष महानुभावों से निवेदन है कि 

आपके मंडल को जितनी प्रतियों की आवश्यकता हो, वह हमें तुरंत सूचित करें | 

कोई अग्रिम राशि भिजवाने कौ आवश्यकता नहीं है, परंतु इस बात की गारंटी दें 

कि आपका मंडल आपके द्वारा सूचित प्रतियाँ अवश्य खरीद लेगा । 

प्रेषक- 

साहित्य-प्रकाशन समिति 

दिगम्बर जैन स्वाध्यायमंदिर ट्रस्ट 
सोनगढ़ (सौराष्ट्र) 

--: पूज्य श्री कानजीस्वामी का प्रवास-कार्यक्रम :-- 
[पूज्य गुरुदेव के मंगल-प्रवास का कार्यक्रम यहाँ संक्षिप्तरूप में दिया जा रहा है:-] 

सोनगढ़ से प्रस्थान करके राजकोट तारीख ६-२-७० माघ कृष्णा ३० 

जामनगर : तारीख ७ से १२ (माघ शुक्ला १ से ६) 

  

  

  

जसदण : तारीख १३-१४ जैतपुर : तारीख १५-१६-१७ 

गोंडल : तारीख १८ से २० 

SRR: (तारीख २१), अहमदाबाद (तारीख २२), पालेज (तारीख २३), 

सोनगढ़ व्यारा (तारीख २४), धूलिया (तारीख २५), एदलाबाद (तारीख २६), आकोला 

(तारीख २७) 

कारंजा : (तारीख २८ फरवरी से १ मार्च) 

शिरपुर : (अंतरिक्षपार्श्वनाथ) तारीख २ से ९ मार्च, 

(पंचकल्याणक प्रतिष्ठा फाल्गुन सुदी दोज तारीख ९ को होगी ।) 

जलगांव : तारीख १० से १५ मार्च (वेदी-प्रतिष्ठा फाल्गुन सुदी छट्ट तारीख १३ मार्च) 

मलकापुर : तारीख १६ से १९ (फाल्गुनसुदी ९ से १२) 

खंडवा : तारीख २० से २३ रतलाम : तारीख २४ से २५ 

दाहोद : तारीख २६-२७ अहमदाबाद: तारीख २८-२९ 

वढवाण : तारीख ३०-३१ 

राजकोट : अप्रैलतारीख १ से १५ (चैत्र कृष्णा १० से चैत्र सुदी ९) 

मोरबी : तारीख १६-१७ (चैत्र सुदी १०-११) 
वांकानेर : तारीख १८-१९ (चैत्र सुदी १२-१३) 

  

    

लाठी : तारीख २०-२१ 

सावरकुंडला : तारीख २२ से २५ 

कानातलाव : तारीख २६ से २९ (वेदी प्रतिष्ठा वैशाख कृष्णा ८ तारीख २९ को) 

लाठी : तारीख ३० 

भावनगगर : १ से८मई (पंचकल्याणक प्रतिष्ठा वैशाख सुदी तीज तारीख ८-५-७०) 

सोनगढ़ में आगमन वैशाख सुदी ४, तारीख ९-०५-७०  



-- श्री अंतरिक्ष पाएवनाथ दिगंबर जैन तीर्थ-- 
शिरपुर ( आकोला ) 

पूज्य व प्राचीन तीर्थ जीर्णोद्धार महोत्सव अंतर्गत-- 

श्री जिनबिंब पंचकल्याणक प्रतिष्ठा महोत्सव 

समस्त दिगम्बर जैन समाज की, सेवा में निवेदन: — 

अनेक वर्षो बाद इस परमपूज्य अतिशय क्षेत्र पर प्रथम बार ही यह महोत्सव मनाया जा 
रहा है। इस महोत्सव का मुख्य उद्देश सामाजिक संगठन, जागृति, तथा ऐतिहासिक व 

सांस्कृतिक पुरातन तीर्थक्षेत्रों के प्रति रुचि व जागृति निर्माण करना तथा धार्मिक प्रभावना यह 

है। इस महोत्सव के लिये भारतवर्ष के समस्त दिगम्बर जैन समाज के गणमान्य प्रतिनिधियों 

को तथा अखिल भारतवर्षीय तीर्थक्षेत्र कमैठी के सारे प्रतिनिधियों को आमंत्रित किया गया है। 

सोनगढ़ से आत्मार्थी सत्पुरुष श्री कानजीस्वामी ने ससंघ पधारने की स्वीकृति दी है। तथा 

आपकी ही छत्रछाया में यह पुनीत महोत्सव मनाया जायेगा । 

यह महोत्सव फाल्गुन कृष्णा ८वीं दिनांक १ मार्च १९७० से फाल्गुन शुक्ला २ दिनांक 

९ मार्च १९७० तक मनाया जावेगा। समस्त समाज से प्रार्थना है कि इस अपूर्व अवसर पर 

पधारकर धर्मप्रभावना में सहयोग दें और धर्मलाभ प्राप्त करें । 

श्री जन्मकल्याणक का जन्माभिषेक एक हजार आठ (१००८) कलणशों द्वारा संपन्न 

होगा | इनमें १०८ कलशों की बोली समय पर होगी | शेष जिन-जिन भाईयों की यह मंगलमय 

अभिषेक-कलश लेने की भावना हो, वे शीघ्रातिशीघत्र अपना पूर्ण नाम, पता व कलशों की 

संख्या सूचित करें | 

    

  

  

  

  

  

    

  

  

विनीत-- 

श्री जिनबिम्ब पंचकल्याणक प्रतिष्ठा-महोत्सव समिति 

शिरपुर 

पत्र-व्यवहार का पता-- 

श्री कार्यवाह, श्री जिनबिम्ब पंचकल्याणक 

प्रतिष्ठा-महोत्सव समिति 

ठिकाना- श्री अं.पा. दिगम्बर जैन संस्थान, मु.पो. शिरपुर 

जिला--आकोला (महाराष्ट्र )

सुरुचिपूर्ण प्रकाशन 
समयसार ( प्रेस में ) १६ धर्मकेसंबंध में अनेक भूलें बिना मूल्य 

प्रवचनसार ४.०० १७ अष्ट-प्रवचन १.५० 

समयसार कलश-टीका 2.194 १८ मोक्षमार्गप्रकाशक 

पंचास्तिकाय-संग्रह ३.५० (ढूंढारी भाषा में ) 2. 

नियमसार ४.०० (सस्ती ग्रंथमाला दिल्ली ) 

समयसार प्रवचन ( भाग-४) ४.०० १९ पण्डितटोडरमलजी स्मारिका १.०० 

मुक्ति का मार्ग 0,40 २० अपूर्व अवसर-प्रवचन १.५० 

जैनसिद्धांत प्रश्नोत्तरमाला भाग-१ ०.७५ २१५ बालबोध पाठमाला, भाग-१ ०.४० 

uM भाग-२ १.०० २२ बालबोध पाठमाला, भाग-२ ०.५० 

” " 7 भाग-३ ०.५० २३ बालबोध पाठमाला, भाग-३ 0.44 

चिद्विलास १५० २४ वबीतरागविज्ञान पाठमाला, भाग-१ ०.५० 

  
जैन बालपोथी ०२५ २० वीतरागविज्ञान पाठमाला, भाग-२ ०.६५ 

समयसार पद्यानुवाद ०.२५ पाँच पुस्तकों का कुल मूल्य २.६० 

द्रव्यसंग्रह ०.८५ २६ लघुजेन सिद्धांत प्रवेशिका ०.२५ 

छहढाला (सचित्र) १.०० २७ सन्मति संदेश 

अध्यात्म-संदेश १.५० (पूज्य श्री कानजीस्वामी विशेषांक) ०.५० 

नियमसार (हरिगीत) ०.२५ २८ मंगल तीर्थयात्रा (गुजराती-सचित्र) ६.०० 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (ARB) 

श्री दिगम्बर जैन स्वाध्याय मन्दिर ट्रस्ट सोनगढ़ के लिये प्रकाशक एवं मुद्रक : 

मगनलाल जैन, अजित मुद्रणालय, सोनगढ़ (ARB)

